
Pou Piblikasyon Imedyat: 1ye novanm 2012 

GOUVÈNÈ CUOMO ANONSE DEKLARASYON IJANS POU TRAVAY REPARASYON AKÒZ TANPÈT LA NAN 
ZÒN LAKÒT AK PONPAJ DLO NAN VIL NEW YORK 

 
Eksepsyon pou Limen Dife nan Kay ap Fèt nan Zòn ki Afekte nan Ouragan an  

Tout Teren Eta a ki nan Long Island ap Rete Fèmen 

Jodi a, Gouvènè Andrew M. Cuomo te anonse Depatman Pwoteksyon Anviwònman (Department of 
Environmental Conservation – DEC) te bay Deklarasyon Ijans pou pèmèt itilizasyon yon Pèmi Jeneral pou 
fè reparasyon akòz Ouragan Sandy, epi pou sispann kondisyon pou jwenn pèmi pou ponpe dlo nan Vil 
New York. Pèmi jeneral la ap pèmèt minisipalite yo ak pwopriyetè teren prive fè reparasyon ijan yo ak 
estabilize bò dlo, wout ak pon nan zòn lakòt eta a. Sispansyon kondisyon pou gen pèmi pou ponpe dlo 
nan Vil New York ap pèmèt sitwayen yo ak biznis yo retire dlo nan bilding ki afekte yo imedyatman.  
 
Gouvènè Cuomo di konsa, “Eta ap kontinye pwoteje kominote yo ak enfrastrikti enpòtan ki te domaje 
nan Ouragan Sandy. Tout ajans eta a yo ap asire repons Eta a kòm yon ansanm pou tanpèt la fèt yon 
fason ki rapid ak efikas. Deklarasyon ijans sa yo ap asire kominote yo kapab travay nan efò pou retounen 
nan aktivite yo san pèdi tan anba pi bon pratik DEC idantifye.” 
 
Manm Komisyon DEC, Joe Martens, di konsa, “Pou bay repons pou demann Gouvènè Cuomo pou ajans 
eta yo reponn pou Ouragan Sandy, DEC te mobilize ekip jesyon ijans yo nan chak rejyon ki afekte pou 
ede zòn yo jere domaj onn tanpèt la, gwo van ak inondasyon te lakòz. Ekip sa yo ap konsantre sou 
repons pou kominote yo, biznis yo ak pwopriyetè kay ki te afekte yon fason negatif nan ouragan an jouk 
lè yo retounen nan aktivite yo nèt. Anplwaye yo ap bay pèmi jeneral pou pèmèt minisipalite yo ak piblik 
jeneral la pran mezi rapid ki nesesè pou estabilize ak repare kay, wout ak pon yo.” 
 
Ewozyon nan Zòn Lakòt  
 
Yo toujou ap evalye domaj jeneral nan enfrastrikti ak pwopriyete piblik ak prive van, inondasyon ak 
ewozyon sou lakòt ak bank kouran dlo. Pifò nan travay estabilizasyon ak reparasyon ka bezwen fèt nan 
zòn ki sansib pou anviwònman an tankou zòn lakòt yo, wout navigab ak marekaj ki pwoteje yo. Yo ta 
dwe itilize pi bon pratik DEC idantifye yo pou fè reparasyon sa yo pou yo ka pwoteje resous natirèl yo 
kèlkeswa lè li posib. DEC ap mete anplwaye disponib pou kontakte pwopriyetè kay yo. 

Y ap bay pèmi pou pwojè estabilizasyon ak reparasyon pi rapid avèk itilizasyon yon nouvo pèmi jeneral ki 
disponib pou ranpli nan Entènèt k ap konsène travay nan zòn lakòt Long Island ak Vil New York, ak zòn lamare 
nan pwent sid Hudson Valley. DEC ap kolabore avèk ti vil nan Long Island ki konsève pwòp pwogram ewozyon 
lakòt yo ki gen apwobasyon DEC. Pèmi sa a aplike pou travay ki kontwole anba Atik 25 ak 34 Lwa sou 
Pwoteksyon Anviwònman (Environmental Conservation Law – ECL). Y ap bay pèmi a pou jouk 31 oktòb 2013.  
 
Nou mande piblik la pou pran anpil prekosyon epi pou yo pa antre nan kouran dlo, rivyè, lak ak zòn lakòt 
kote kouran rapid ak debri ki anba dlo kapab danjere ak menase lavi yo. 
 
Travay la ta dwe fèt sèlman apre konsiltasyon avèk DEC, sof kote travay la nesesè imedyatman pou 
pwoteje sante ak sekirite piblik la, pou asire pwojè a ap egzekite nan yon mannyè ki diminye nèt konsekans 
sou resous natirèl yo. Pou jwenn plis enfòmasyon sou itilizasyon pèmi jeneral ak sou pi bon pratik pou efò 
repriz aktivite apre Ouragan Sandy, ale sou Entènèt nan sitwèb: http://www.dec.ny.gov/index.html. 
Answit, Biwo Pèmi anviwònman rejyonal yo disponib pou reponn kesyon yo. Ou kapab jwenn yon lis biwo 
sa yo sou Entènèt nan sitwèb: http://www.dec.ny.gov/about/39381.html. 
 
DEC ap travay avèk patnè lokal ak patnè federal li yo pou evalye domaj nan rejyon lakòt New York, epi 
pou detèmine pwochen eta nan repriz aktivite yo. Nan pwen sa a, DEC kapab konfime:  
 
Vyolasyon:  

• Smith Point County Park, Konte Suffolk: Vyolasyon sou 50 yad Fire Island nan Smith Point 
County Park nan zòn natirèl epi ki nan apeprè 5000 mèt apontman ki alwès Moriches Inlet.  
• Moriches Inlet ak Cupsoque County Park, Konte Suffolk: Vyolasyon nan Moriches Inlet ak nan 
apontman ki alè Moriches Inlet domaje grav. Cupsoque County Park prèske ale nan Moriches Bay.  
• Fire Island, Konte Suffolk: Sèvis Pak Nasyonal rapòte gen plizyè vyolasyon toutolon Fire Island. 
Yo pa t bay detay ak pozisyon egzat yo. Sèvis Pak Nasyonal ap fè lòt evalyasyon zòn sa a. 
• Rockaway Beach, Queens: Rockaway Beach devaste avèk yon distans estasyon siveyan ki fèt 
avèk planch ak playoud ale. Plis pase 50 kay te boule, epi lari ak bilding yo inonde. 

 
DEC te resevwa rapò pou domaj grav nan plaj yo nan zòn sa yo ak nan: 

• Long Beach, Konte Nassau  
• Robert Moses Park, Konte Nassau  
• Jones Beach, Konte Nassau: Plaj la te inonde nèt, epi dlo a t ap travèse zile a ant lanmè a ak 
pwent bè a 
• Meschustt Beach, Konte Suffolk: Pèt din 12 pye 
• National Seashore, Fire Island, Konte Suffolk 

 
Kondisyon pou Jwenn Pèmi pou Ponpe Dlo nan Vil New York Te Sispann  

http://www.dec.ny.gov/index.html
http://www.dec.ny.gov/about/39381.html

Kondisyon pou jwenn pèmi pou biznis ak pwopriyetè kay k ap chèche retire dlo nan pwopriyete 
ki inonde yo sispann pou yon ti tan. Si dlo a gen sibstans yo kapab rekipere, tankou petwòl k ap 
flote sou dlo a ki kapab lakòz lòt domaj enpòtan nan fondasyon an si yo pa retire li anvan oswa 
si gen domaj enpòtan nan anviwònman an, yo ta dwe pran tout mezi ki rezonab pou ranmase 
ak elimine sibstans lan kòrèkteman anvan yo ponpe dlo sòti nan fondasyon an.  

Sispansyon egzijans pèmi an rete anvigè jouk nan dat 6 novanm 2012, epi li aplike sèlman nan 
dechaj ki asosye avèk inondasyon kote yon repons rapid nesesè.  

Kote ki te gen yon gwo devèsman, pwopriyetè a oswa operatè a dwe rapòte devèsman an nan 
Liy Dirèk DEC pou Devèsman (1-800-457-7362), epi li dwe itilize antreprenè anviwònman pou 
jere, trete ak elimine sibstans yo kòrèkteman anvan yo lage yo nan sistèm egou Vil la. 
Antreprenè ki rasanble ak elimine petwòl oswa sibstans danjere ki degaje yo dwe respekte tout 
egzijans pou jesyon, tretman ak eliminasyon sibstans yo rasanble yo.  

Ou kapab jwenn lòt oryantasyon sou egzijans ki anwo a nan lyen sitwèb ki anba la yo:  

 
• http://www.dec.ny.gov/regulations/2634.html – egzijans pou notifye devèsman  
• http://www.dec.ny.gov/public/76659.html − enfòmasyon jeneral sou repons pou tanpèt 
• http://www.dec.ny.gov/chemical/86505.html − oryantasyon sou netwayaj petwòl nan kay 
pandan tanpèt/inondasyon  

 
Izin Tretman Dlo Sal 
 
DEC ap kontwole operasyon izin dlo sal yo san pran souf nan zòn nan. Sa ki anba la a se yon rezime sou 
sa yo te rapòte jiska prezan ba DEC depi Ouragan Sandy te frape: 

• Yo te rapòte 12 bilding ki inonde  
• Yo te rapòte 10 bilding ki trete an pati oswa ki pa trete ekoulman dlo a nan kèk pwen depi lendi 
• 4 bilding toujou trete an pati oswa pa trete ekoulman dlo yo pou kounye a. 

 
Akòz konsekans ouragan an, pa gen fason egzat pou detèmine kantite ekoulman dlo ki trete an pati 
oswa ki pa trete epi ki antre nan wout navigab yo. 
 
Devèsman 
 
Yo te rapòte plis pase 630 devèsman ki asosye avèk tanpèt la nan Liy Dirèk DEC pou Devèsman. 
Anplwaye DEC ap bay repons pou devèsman sa yo. Anplwaye yo ap sipèvize travay antreprenè yo, epi lè 
li nesesè, yo anboche antreprenè pou netwaye devèsman yo. 
 

http://www.dec.ny.gov/regulations/2634.html
http://www.dec.ny.gov/public/76659.html
http://www.dec.ny.gov/chemical/86505.html

Eksepsyon pou Limen Dife nan Kay  
 
Pou ede minisipalite ki afekte nan Ouragan Sandy, Depatman Konsèvasyon Anviwònman Eta a ap akòde 
eksepsyon nan entèdiksyon pou limen dife avèk mòso bwa. Pou kounye a, minisipalite ki afekte yo ka 
mande otorizasyon nan DEC pou boule debri vejetasyon, tankou branch bwa, branch ak ti pyebwa, yo 
ranmase akòz tanpèt la.  
 
Demann ba ofisyèl minisipal yo pou boule mòso bwa yo ta dwe fèt nan Biwo Rejyonal DEC apwopriye, 
atansyon Enjenyè Kontwòl polisyon lè rejyonal, epi yo dwe idantifye non ak enfòmasyon kontak pou 
ofisyèl minisipal la, adrès kote y ap limen dife a, ak enfòmasyon espesifik sou kontwòl dife a. 
Enfòmasyon kontak pou biwo rejyonal yo disponib sou Entènèt nan sitwèb 
http://www.dec.ny.gov/about/50230.html.  
 
Pou demann ki montre bezwen pou elimine mòso bwa akòz Ouragan Sandy, DEC ap itilize desizyon 
ranfòsman pou kite dife a limen ki ta nòmalman entèdi dapre règleman eta a (6 NYCRR Part 215). 
Nenpòt otorizasyon konsa ap pou yon peryòd tan limite, men p ap gen otorizasyon pou sa apre 31 
desanm 2012. Egzèsis desizyon ranfòsman sa a ap aplike sèlman nan entèdiksyon DEC sou dife k ap 
boule deyò; tout egzijans yo ap rete anvigè.  
 
Pou jwenn yon lis kesyon ak repons konplè sou fason pou boule dife deyò nan Eta New York, ale sou 
Entènèt nan sitwèb http://www.dec.ny.gov/chemical/58519.html.  
 
Restriksyon pou Mouvman Bwa 
 
DEC ap fè pwopriyetè kay, antreprenè ak minisipalite yo sonje debri pyebwa yo ka lakòz bèt nuizib 
egzotik simaye nan zòn nan. Nan plizyè zòn ki afekte nan tanpèt la, karantèn federal pou bèt nuizib ki 
mete restriksyon sou mouvman bwa pou anpeche bèt nuizib danjere sa yo k ap touye pyebwa ap anvigè.  
 
Karantèn eskarabe azyatik ki gen kòn long anplas nan Long Island ak nan Vil New York, ki entèdi deplasman 
bwa deyò zòn sa yo, sof anba pèmi Depatman Agrikilti ak Mache Eta a (New York State Department of 
Agriculture and Markets – NYSDAM). Pou jwenn enfòmasyon sou fason pou deplase bwa ak debri bwa nan 
zòn sa yo, ale sou Entènèt nan sitwèb NYSDAM: http://www.agriculture.ny.gov/PI2/alb.html. 
 
Sèvis Enspeksyon Sante Plant DEC, NYSDAM, ak USDA mete an karantèn tou kat konte Valley Hudson ak 
16 konte lwès New York pou anpeche agril frèn (emerald ash borer – EAB) simaye. Karantèn sa a entèdi 
mouvman bwa ki gen sann oswa bwa dife nenpòt espès, deyò konte ki an karantèn yo. 
 
Kòm yon règ jeneral, yo pa ta dwe deplase debri pyebwa deyò konte kote li te sòti a. Kraze dechè bwa yo 
ap elimine nenpòt ensèk nuizib anjeneral epi sa ap fè sibstans lan apwopriye pou pay, kontwòl ewozyon, 
konbistib oswa itilize kòm yon ajan epè. Debri bwa ki sou fòm mòso bwa ka boule nan kote ki gen dechè ki 
apwouve epi ki anpile pou eliminasyon oswa itilizasyon annapre. Pou anpeche bèt nuizib simaye, nenpòt 
dechè bwa yo vann oswa yo bay kòm bwa dife pa ta dwe deplase deyò konte kote li sòti a. 

http://www.dec.ny.gov/about/50230.html
http://www.dec.ny.gov/chemical/58519.html
http://www.agriculture.ny.gov/PI2/alb.html

Yon Liy Dirèk DEC pou Dife Bwa ak EAB disponib nan nimewo 1-866-640-0652. Pou jwenn plis 
enfòmasyon, ale sou Entènèt nan sitwèb DEC nan lyen dirèk ki anba la yo:  

• Jesyon debri tanpèt: http://www.dec.ny.gov/regulations/8751.html  
• Deplasman bwa dife ak règleman pou sa: http://www.dec.ny.gov/animals/28722.html  
• Agril frèn: http://www.dec.ny.gov/animals/7253.html  
• Eskarabe azyatik kòn long: http://www.dec.ny.gov/animals/7255.html  

 
Fèmti Teren Eta 
 
Tout pwopriyete DEC yo ki nan konte Nassau ak Suffolk ap fèmen pou piblik la jouk lè yo kapab evalye 
tout pwopriyete yo ak lè yo retire tout sibstans ki ka danjere. Teren sa yo fèmen pou tout aktivite, 
tankou lachas, pwomnad, ak aktivite monte bisiklèt. 
 
Pwopriyete popilè DEC yo ki ka fèmen gen ladan, men pa sèlman:  

• Otis Pike Preserve 
• Rock Point Natural Resources Management Area 
• Westhampton Management Area 
• West Tiana 
• Barcelona Neck 
• Sarnoff Pine Barrens Preserve 
• Randall Pond/Ridge Conservation Area 

(Tanpri tcheke sitwèb la pou jwenn lòt kote.) 
 
Pou kesyon siplemantè sou fèmti yo, tanpri kontakte DEC nan nimewo (631) 444-0350. 

### 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

